詩名： 夜雨寄北
作者： 李商隱 
君 問 歸 期 未 有 期  ，
巴 山 夜 雨 漲 秋 池  。
何 當 共 翦 西 窗 燭  ，
卻 話 巴 山 夜 雨 時  。
詩名：江 南 逢 李 龜 年
作者： 杜甫
岐 王 宅 裡 尋 常 見  ， 
崔 九 堂 前 幾 度 聞  。
正 是 江 南 好 風 景  ，
落 花 時 節 又 逢 君  。
詩名：贈別一
作者： 杜牧 
娉 娉 嫋 嫋 十 三 餘  ，
豆 蔻 梢 頭 二 月 初  。
春 風 十 里 揚 州 路  ，
捲 上 珠 簾 總 不 如  。
詩名：贈別二
作者： 杜牧 
多 情 卻 是 總 無 情  ，
唯 覺 樽 前 笑 不 成  。
蠟 燭 有 心 還 惜 別  ，
替 人 垂 淚 到 天 明  。
